
коррупции Республики Узбекистан, доктор юридических наук, профессор

М. Ясан – профессор юридического факультета Университета Балыкесир 
(Турция)

С. Маъмун – преподаватель Исламского государственного университета 
(Индонезия)

Ш. Асадов – начальник управления юридического образования и 

INSON HUQUQLARINI HIMOYA QILUVCHI NODAVLAT 
NOTIJORAT TASHKILOTLARINING MAQSADI, VAZIFALARI 

HAMDA FAOLIYAT YO‘NALISHLARI 
(TASHKILOTLAR MISOLIDA)

Nosirova Marjona Negmat qizi,
O‘zbekiston Respublikasi Fanlar akademiyasi
Davlat va huquq instituti tayanch doktoranti

ORCID: https://orcid.org/0009-0006-3542-9802
e-mail: marjonanosirova58@gmail.com

Annotatsiya. Ushbu maqolada inson huquqlarini himoya qilish tizimida nodavlat notijorat
tashkilotlarining ahamiyati va faoliyat yo‘nalishlari tahlil qilingan. Qolaversa, maqolada inson
huquqlarini himoya qiluvchi nodavlat notijorat tashkilotlarining faoliyat yo‘nalishlari bir nechta
guruhlarga ajratildi va ular haqida alohida misollar keltirildi. O‘zbekiston Respublikasida faoliyat
yuritayotgan inson huquqlarini himoya qiluvchi nodavlat notijorat tashkilotlari misolida ularning
asosiy maqsad va vazifalari, huquqiy asoslari hamda jamiyatdagi ijtimoiy funksiyalari yoritilgan. 
Xususan, ayollar, yoshlar, bolalar, nogironligi bo‘lgan shaxslar, keksalar hamda OIV/OITS bilan
yashovchi shaxslar huquqlarini himoya qilishga ixtisoslashgan tashkilotlar faoliyati ilmiy jihatdan tahlil
qilingan. Shuningdek, maqolada nodavlat notijorat tashkilotlarining fuqarolik jamiyatini rivojlantirish, 
jamoatchilik nazoratini amalga oshirish, aholining huquqiy savodxonligini oshirish va davlat organlari
bilan hamkorlikni mustahkamlashdagi roli ochib berilgan. Tadqiqot davomida normativ-huquqiy
hujjatlar, xalqaro konvensiyalar hamda amaliy misollar asosida tahlil olib borilgan. Shuningdek, inson
huquqlarini himoya qilish tizimida nodavlat notijorat tashkilotlarining ahamiyatini oshirish, faolligini
yanada kuchaytirish yuzasidan bir qancha takli�lar ishlab chiqilgan. Olingan natijalar shuni ko‘rsatadiki, 
nodavlat notijorat tashkilotlari inson huquqlarini ta’minlashda muhim institut sifatida jamiyat
barqarorligini mustahkamlashga xizmat qiladi.

Kalit so‘zlar: inson huquqlarini himoya qiluvchi nodavlat notijorat tashkiloti, xalqaro tashkilot, 
“Oydin Nur”, USAID, BMT, inklyuziv rivojlanish, Yoshlar ittifoqi, “Kelajak ovozi”, O‘zbekiston nogironlar
assotsiatsiyasi, “Nuroniy” jamg‘armasi, “Ishonch va hayot”

ЦЕЛИ, ЗАДАЧИ И НАПРАВЛЕНИЯ ДЕЯТЕЛЬНОСТИ НЕГОСУДАРСТВЕННЫХ 
НЕКОММЕРЧЕСКИХ ОРГАНИЗАЦИЙ, ЗАЩИЩАЮЩИХ ПРАВА ЧЕЛОВЕКА 

(НА ПРИМЕРЕ ОТДЕЛЬНЫХ ОРГАНИЗАЦИЙ)

Носирова Маржона Негмат кизи,
базовый докторант Института государства и права

Академии наук Республики Узбекистан

Аннотация. В статье анализируются значение и основные направления деятельности 
негосударственных некоммерческих организаций в системе защиты прав человека. 

Направления деятельности правозащитных негосударственных некоммерческих организаций 
классифицированы по нескольким группам и проиллюстрированы конкретными примерами. 
На примере организаций, действующих в Республике Узбекистан, раскрываются их основные 
цели и задачи, правовые основы и социальные функции. В частности, проведён научный 
анализ деятельности организаций, специализирующихся на защите прав женщин, молодёжи, 
детей, лиц с инвалидностью, пожилых людей и лиц, живущих с ВИЧ/СПИДом. Раскрывается 
роль негосударственных некоммерческих организаций в развитии гражданского общества, 
осуществлении общественного контроля, повышении правовой грамотности населения 
и укреплении взаимодействия с государственными органами. Исследование проведено 
на основе нормативно-правовых актов, международных конвенций и практических 
примеров. Разработаны предложения по повышению роли и активизации деятельности 
негосударственных некоммерческих организаций в системе защиты прав человека. Полученные 
результаты свидетельствуют о том, что данные организации, являясь важным институтом 
обеспечения прав человека, способствуют укреплению стабильности общества.

Ключевые слова: негосударственная некоммерческая организация, защищающая права 
человека, международная организация, «Ойдин Нур», USAID, ООН, инклюзивное развитие, Союз 
молодёжи, «Келажак овози», Ассоциация инвалидов Узбекистана, фонд «Нуроний», «Ишонч ва 
хаёт»

GOALS, OBJECTIVES, AND AREAS OF ACTIVITY OF NON-GOVERNMENTAL NON-PROFIT 
ORGANIZATIONS IN THE PROTECTION OF HUMAN RIGHTS 

(BASED ON ORGANIZATIONAL EXAMPLES)

Nosirova Marjona Negmat kizi,
Basic Doctoral Student at the Institute of State and Law,

Academy of Sciences of the Republic of Uzbekistan

Abstract. This article analyzes the signi�icance and areas of activity of non-governmental non-pro�it 
organizations (NGOs) within the human rights protection system. Furthermore, it categorizes the activity 
areas of human rights NGOs into distinct groups accompanied by speci�ic examples. Using the example of 
human rights NGOs operating in the Republic of Uzbekistan, the paper highlights their core goals, tasks, 
legal foundations, and social functions in society. In particular, it scienti�ically analyzes the activities of 
organizations specialized in protecting the rights of women, youth, children, persons with disabilities, the 
elderly, and persons living with HIV/AIDS. Moreover, the article reveals the role of NGOs in developing 
civil society, exercising public oversight, raising legal literacy among the population, and strengthening 
cooperation with state authorities. The research is conducted on the basis of normative-legal acts, 
international conventions, and practical examples. Additionally, several proposals have been formulated 
to enhance the signi�icance and further boost the activity of NGOs in the human rights protection 
system. The �indings demonstrate that NGOs serve as a vital institution in ensuring human rights and 
strengthening societal stability.

Keywords: human rights non-governmental non-pro�it human rights organization, international 
organization, “Oydin Nur,” USAID, UN, inclusive development, Youth Union, “Kelajak Ovozi,” Association of 
the Disabled of Uzbekistan, “Nuroniy” Foundation, “Ishonch va Hayot”

Kirish
Har bir shaxs tinch va xavfsiz muhitda, 

adolatli jamiyatda yashash huquqiga ega bo‘-
lishi kerak. Bunga erishish uchun uning tabi-
iy, siyosiy, ijtimoiy va iqtisodiy huquqlari ka-

folatlari qonunchilik bilan belgilab qo‘yilgan 
bo‘lishi zarur. Inson huquqlarini himoya qi-
lish bugungi global sharoitda nafaqat davlat 
organlarining, balki nodavlat notijorat tash-
kilotlari (keyingi o‘rinlarda NNT)ning ham 

muhim vazifasiga aylangan. Ayni shu vazifani 
amalga oshirishda NNTlar beqiyos ahamiyat 
kasb etadi. Biroq so‘nggi yillarda davlat siyo-
satidagi islohotlar NNTlarning imkoniyatla-
rini kengaytirgan bo‘lsa-da, ularning huquqiy 
maqomi, inson huquqlarini himoya qilish bi-
lan bog‘liq faoliyatini tartibga soluvchi qonun-
chilikning mavjud emasligi hamda sof inson 
huquqlari bilan shug‘ullanuvchi NNTlarning 
soni kamchilikni tashkil etishi tadqiqotimiz-
ning qanchalik dolzarb ekanligini ko‘rsatadi. 
Xususan, jami NNTlar soni 11 800 tadan or-
tiqni tashkil etsa, ulardan faqatgina 3 yoki 4 
tasi (0,0343%) sof inson huquqlarini himoya 
qilish bilan shug‘ullanib kelmoqda (Ministry 
of Justice of the Republic of Uzbekistan, n.d.). 

Maqolaning maqsadi – inson huquqlarini 
himoya qiluvchi NNTlarning maqsadlari, va-
zifalari va faoliyat yo‘nalishlarini tizimli ra-
vishda tahlil qilib, ularning jamiyatdagi roli 
va samaradorligini baholash hamda mavjud 
muammolarni bartaraf etish boʻyicha amaliy 
tavsiyalar ishlab chiqish. 

Xorijlik olimlardan Y.V. Botnev va T.D. Mat-
veyeva kabi tadqiqotchilar nohukumat tash-
kilotlarini inson huquqlarini ta’minlashda 
fuqarolik jamiyatining teng huquqli va o‘zini 
o‘zi boshqarish prinsipiga asoslangan institu-
ti sifatida e’tirof etadilar (Botnev & Matveeva, 
2008).

X.T. Odilqoriyevning (2018) qarashlariga 
ko‘ra, nodavlat notijorat tashkilotlari siyosiy 
maqsadlar uchun emas, balki ma’lum guruh-
larning madaniy, jismoniy va malakaviy man-
faatlarini qondirishga xizmat qiladi.

Umuman olganda, NNTlarning maqsadi  
jismoniy va yuridik shaxslarning huquqlari 
va qonuniy manfaatlarini, boshqa demokratik 
qadriyatlarni himoya qilish, ijtimoiy, madaniy 
va ma’ri�iy maqsadlarga erishish, ma’naviy va 
boshqa nomoddiy ehtiyojlarni qondirish, xay-
riya faoliyatini amalga oshirish hisoblanadi 
(Republic of Uzbekistan, 1999). 

Tadqiqotimiz inson huquqlarini himoya 
qiluvchi NNTlarning huquqiy maqomini mus-
tahkamlash, ularning faoliyat yo‘nalishlarini 

tizimlashtirish, inson huquqlarini himoya qi-
lishdagi ishtirokini kengaytirish hamda faoli-
yat samaradorligini oshirish bilan bog‘liq mu-
ammolarni aniqlash va ularni bartaraf etish 
bo‘yicha amaliy takli�lar ishlab chiqishga qa-
ratilgan.

Metodlar
Tadqiqot jarayonida inson huquqlarini hi-

moya qiluvchi nodavlat notijorat tashkilotla-
rining faoliyatini o‘rganish uchun tizimli tah-
lil, qiyosiy-huquqiy, formal-yuridik va hujjat-
larni tahlil qilish metodlaridan foydalanildi. 
Tizimli tahlil metodi orqali inson huquqlarini 
himoya qiluvchi NNTlarning faoliyat yo‘na-
lishlari guruhlarga ajratildi va ularning maq-
sad hamda vazifalari tizimlashtirildi. Qiyosiy-
huquqiy metod asosida NNTlarning faoliyati 
turli yo‘nalishlar va huquqiy normalar bilan 
qiyosiy tahlil qilindi. Formal-yuridik metod 
yordamida O‘zbekiston Respublikasining 
normativ-huquqiy hujjatlari hamda xalqaro 
huquqi y huj jatlar o‘rganildi. 

Natijalar
Fuqarolik jamiyatiga nisbatan amerika-

cha yondashuv shu sohadagi eng mashhur va  
keng  tanilgan  – Merilend  shtati  Baltimor  
shahrida  joylashgan  Jon Xopkins  universi-
tetining  “The Comparative  Nonpro�it Sector  
Project”  loyihasida yaqqol ko‘zga tashlanadi.  

Loyihaga ko‘ra, NNTlarning faoliyat turlari 
12 ta yo‘nalish bo‘yicha belgilangan: 1) mada-
niyat va dam olish; 2) ta’lim va tadqiqot; 
3) sog‘liqni saqlash; 4) ijtimoiy xizmatlar; 
5) atrof-muhitni himoya qilish; 6) hudu-
diy hamjamiyatlarni rivojlantirish; 7) inson 
huquqlarini  himoya  qilish; 8) �ilantrop-
lar uchun  vositachilik  qilish; 9) xalqaro; 
10) diniy; 11) kasbiy, uyushmalar biznes va 
kasaba uyushmalari; 12) boshqa yo‘nalishlar 
(Sanovich, n.d.).

Bu borada A.R. Mo‘minov va M.A. Tillaba-
yev (2013) NNTlarni quyidagi 5 ta guruhga 
ajratadi:

birinchidan, keng miqyosda madaniy maq-
sadlarni amalga oshirish uchun tashkil etiladi-
gan  (ta’lim, ilmiy-texnikaviy yo‘nalishlarda);

ikkinchidan, aholining sihat-salomatligini 
mustahkamlash va muhofaza qilish maqsad-
larida tashkil etiladigan (sport va jismoniy 
tarbiya bilan shug‘ullanadigan tashkilotlar, 
kasalliklarni davolash va pro�ilaktikaning il-
g‘or usullarini targ‘ib qilishga yo‘naltirilgan 
tashkilotlar);

uchinchidan, huquqni himoya qilish bilan 
shug‘ullanadigan har xil yo‘nalishdagi tashki-
lotlar (masalan, iste’molchilar huquqlarini hi-
moya qilish tashkiloti);

to‘rtinchidan, fuqarolarning ma’naviy va 
boshqa nomoddiy ehtiyojlarini qondirish 
maqsadida tuziladigan tashkilotlar (siyosiy 
birlashmalar, ijtimoiy jamg‘armalar);

beshinchidan, xayriya faoliyatini amalga 
oshiradigan tashkilotlar.

Demak, inson huquqlarini himoya qiluv-
chi NNTlarning faoliyat yo‘nalishlarini bir 
nechta guruhga ajratib tahlil qilish taklif eti-
ladi:

1) ayollar huquqlarini himoya qilish bilan 
shug‘ullanuvchi;

2) yoshlar huquqlarini himoya qilish bilan 
shug‘ullanuvchi;

3) bolalar huquqlarini himoya qilish bilan 
shug‘ullanuvchi;

4) nogironligi bo‘lgan shaxslar huquqlari-
ni himoya qilish bilan shug‘ullanuvchi;

5) keksalar (yoshi katta shaxslar) huquq-
larini himoya qilish bilan shug‘ullanuvchi;

6) OIV/OITS bilan kasallangan shaxslar 
huquqlarini himoya qilish bilan shug‘ulla-
nuvchi.

Ahamiyatlisi shundaki,  yuqorida keltiril-
gan muammolarni aniqlash va ularga takli�lar 
berish maqsadida bir qancha tashkilotlar, xu-
susan, ayollar huquqlarini himoya qilish bilan 
shug‘ullanuvchi “Oydin nur” oilani ijtimoiy, 
huquqiy himoyalash markazi, yoshlar hu-
quqlarining himoyasi masalasida O‘zbekiston 
yoshlari umumjahon assotsiatsiyasi (World 
Association of Youth of Uzbekistan), “Kela-
jak ovozi” Yoshlar tashabbuslari markazi va 
boshqalar o‘rganildi. Shuningdek, nogironli-
gi bo‘lgan shaxslar huquqlarini himoya qilish 

bilan shug‘ullanuvchi O‘zbekiston nogironlar 
assotsiatsiyasi, O‘zbekistonda keksalar hu-
quqlarini himoya qilish sohasida faoliyat yu-
rituvchi “Nuroniy” jamg‘armasi o‘rganildi.

Buxoro viloyati “Oydin nur” oilani ijtimo-
iy, huquqiy himoyalash markazi Germaniya-
ning O‘zbekistondagi elchixonasi bilan “Yen-
gil avtomashina sotib olishni qo‘llab-quv-
vatlash” nomli loyihani bajarish maqsadida 
shartnoma imzolagan. Loyihadan ko‘zlangan 
asosiy maqsad tazyiq va zo‘ravonlik qurbo-
ni bo‘lgan ayollar va ularning voyaga yetma-
gan bolalariga o‘z vaqtida va manzilli yordam 
ko‘rsatish uchun markazga avtotransport so-
tib olishdan iboratdir (Oydin Nur, n.d.).

Demak, markazda zo‘ravonlikdan jabrlan-
gan ayollar va ularning bolalariga manzilli 
yordam berish uchun avtomobil olish bo‘yi-
cha alohida loyiha amalga oshirilgan. Fikri-
mizcha, bu markazga jabrlanuvchilarga tez-
kor yordam ko‘rsatish uchun transport vosi-
tasi zarurligini ko‘rsatadi.

Hozirgi kunda yoshlar huquqlarini himo-
ya qilish jamiyatdagi dolzarb yo‘nalishlar-
dan biri hisoblanadi. Yoshlar mamlakatning 
ijtimoiy, iqtisodiy va madaniy rivojlanishida 
asosiy vositadir. O‘zbekistonda yoshlar hu-
quqlarini himoya qiluvchi NNTlar bir qancha 
bo‘lib, xususan, O‘zbekiston Yoshlar ittifoqi, 
O‘zbekiston yoshlari umumjahon assotsiatsi-
yasi (World Association of Youth of Uzbekis-
tan), “Kelajak ovozi” yoshlar tashabbuslari 
markazi va boshqalarni keltirish mumkin. 

O‘zbekiston Yoshlar ittifoqi 2017-yil 
30-iyunda “Kamolot” yoshlar ijtimoiy hara-
katining IV qurultoyida tashkil etilgan nodav-
lat notijorat tashkiloti hisoblanadi. Tashkilot 
tashkil etilgan sana, ya’ni  30-iyun O‘zbe-
kistonda Yoshlar kuni sifatida nishonlana-
di (President of the Republic of Uzbekistan, 
2017a).

2017-yil 5-iyul kuni O‘zbekiston Respub-
likasi Prezidenti Shavkat Mirziyoyevning 
“Yoshlarga oid davlat siyosati samaradorli-
gini oshirish va O‘zbekiston Yoshlar ittifoqi 
faoliyatini qo‘llab-quvvatlash to‘g‘risida”gi 

Farmoni qabul qilindi (Presid ent of the Repub-
lic of Uzbekistan, 2017b). Unda davlat rahbari 
tomonidan O‘zbekiston Yoshlar ittifoqi faoli-
yatining ustuvor yo‘nalishlari sifatida quyida-
gilar belgilangan:

1) O‘zbekiston Yoshlar ittifoqini respub-
likada yoshlarga oid davlat siyosati amalga 
oshirilishida davlat organlari, nodavlat noti-
jorat tashkilotlari va fuqarolik jamiyatining 
boshqa institutlari bilan samarali hamkorlik-
ni ta’minlovchi, “Yoshlar – kelajak bunyodko-
ri” shiori ostida professional faoliyatni amal-
ga oshiruvchi tuzilmaga aylantirish;

2) yoshlarning huquqlari, erkinliklari va 
qonuniy manfaatlarini himoya qilish, ularni 
milliy va umuminsoniy qadriyatlarga hurmat 
ruhida tarbiyalash, ongi va qalbida musta-
qillik g‘oyalariga sodiqlik, milliy o‘zlikni ang-
lash, Vatanga muhabbat va uning taqdiriga 
daxldorlik, �idoyilik hissini qaror toptirish va 
rivojlantirish, turli ma�kuraviy tahdidlardan 
asrash;

3) demokratik davlat qurish va fuqaro-
lik jamiyatini rivojlantirish borasidagi islo-
hotlarda yoshlar faolligini oshirish, yuksak 
ma’naviyatli, mustaqil �ikrlaydigan, qat’iy 
hayotiy pozitsiya, keng dunyoqarash va chu-
qur bilimlarga ega tashabbuskor, shijoatli, el-
yurt manfaati yo‘lida bor kuch-g‘ayrati, bilim 
va salohiyatini safarbar qiladigan, mamlakat 
istiqboli uchun mas’uliyatni o‘z zimmasiga 
olishga qodir yoshlar sa�ini kengaytirish va 
boshqalar (President of the Republic of Uzbe-
kistan, 2017b).

Fikrimizcha, yoshlarning huquqiy mu-
ammolarini aniqlash, ularni tizimli ravishda 
umumlashtirish va tegishli davlat organlariga 
yetkazish mexanizmlarini yanada takomil-
lashtirish zarur.

O‘zbekiston nogironlar assotsiatsiya-
si esa Adliya vazirligi tomonidan 2022-yil 
22-dekabrda NNT sifatida qayta ro‘yxatdan 
o‘tkazilgan. Bu tashkilot nogironligi bo‘lgan 
shaxslarning jamoat tashkilotlari tashabbusi 
asosida tashkil etilgan bo‘lib, u o‘z a’zolari-
ning faoliyatini muvo�iqlashtirish va ularning 

umumiy manfaatlarini milliy manfaatlar yo‘-
lida ifodalash maqsadida faoliyat yuritadi. 
Shuningdek, xalqaro tashkilotlar tomonidan 
jamiyat va davlat hayotida boshqa fuqarolar 
bilan teng asosda ishtirok etishiga ko‘makla-
shish, kuchli va barqaror fuqarolik jamiyatini 
rivojlantirish maqsadida hozirgi vaqtda O‘z-
bekiston nogironlar assotsiatsiyasida mam-
lakat bo‘ylab 30 ta tashkilot va 11 ta minta-
qaviy bo‘lim faoliyat yuritib kelmoqda (Xaki-
mov & Djalilov, 2024). 

Assotsiatsiya o‘z faoliyatini O‘zbekiston 
Respublikasi Konstitutsiyasi, NNT bilan bog‘-
liq qonunlar, BMTning Nogironlar huquqlari 
to‘g‘risidagi konvensiyasi, nogironligi bo‘lgan 
shaxslarning huquqlari bilan bog‘liq boshqa 
normativ-huquqiy hujjatlar va amaldagi ni-
zomi asosida amalga oshiradi (Republic of 
Uzbekistan, 2023; United Nations, 2006; As-
sociation of Disabled People of Uzbekistan, 
n.d.). 

Assotsiatsiyaning asosiy vazifasi — nogi-
ronligi bo‘lgan shaxslar uchun boshqa fuqa-
rolar bilan teng huquq va imkoniyatlardan 
foydalanishni ta’minlaydigan, ijtimoiy, iqti-
sodiy, siyosiy va madaniy sohalarda ishtirok 
etishga imkon beruvchi inklyuziv jamiyatni 
rivojlantirishga yordam berishdir. Assotsi-
atsiya o‘zining asosiy faoliyatida nogironligi 
bo‘lgan shaxslarning muammolarini birinchi 
navbatda inson huquqlarini himoya qilish 
muammosi sifatida ko‘rib chiqadi hamda xal-
qaro normalar va milliy qonunchilikka amal 
qiladi (National Association of Non-Govern-
mental Non-Pro�it Organizations of Uzbekis-
tan, n.d.).

Nogironligi bo‘lgan shaxslarning huquq-
larini himoya qilishda asosiy muammolardan 
biri ularning ijtimoiy, iqtisodiy, siyosiy va 
madaniy hayotda boshqa fuqarolar bilan teng 
asosda ishtirok etishi uchun zarur shart-sha-
roitlarni ta’minlashdir.

O‘zbekiston Nogironlar assotsiatsiyasi 
2021-yilda BMTning Nodavlat notijorat tash-
kilotlari qo‘mitasi tomonidan tasdiqlangan 
EKOSOS maslahatchi maqomini oldi. O‘zbe-

kiston nogironlar assotsiatsiyasi o‘z tarkibiga 
nogironligi bo‘lgan shaxslarning huquqlarini 
himoya qiluvchi NNTlarni birlashtiradi. Xu-
susan, O‘zbekiston Nogironlar jamiyati, O‘z-
bekiston Ko‘zi ojizlar jamiyati (1932), O‘zbe-
kiston Karlar jamiyati (1929), “Opa-singillar” 
nogiron ayollar jamiyati, “Millennium” yosh-
lar ijtimoiy-huquqiy reabilitatsiya markazi, 
Toshkent shahar nogironlar jamoat birlash-
masi “Sharoit Plyus” NNT (2009), O‘zbekis-
ton Respublikasi Yoshlar ittifoqi huzuridagi 
“Mehrli qo‘llar” imkoniyati cheklangan yosh-
lar va bolalar markazi (2017), “Avlod Barak” 
respublika NNT, “Special Olympics Uzbekis-
tan” tashkiloti, “Sanvikt” nogiron bolalar ba-
diiy markazi (1999), “Umidvorlik” nogiron 
bolalar va ularning oilalarini qo‘llab-quvvat-
lash markazi.

Keksalar huquqlarini himoya qilish bi-
lan shug‘ullanuvchi NNTlar faoliyati asosan 
BMTning Inson huquqlari umumjahon dek-
laratsiyasi, Keksalar huquqlari bo‘yicha BMT 
tamoyillari, shuningdek, milliy ijtimoiy hi-
moya va pensiya qonunchiligi asosida amal-
ga oshiriladi. Ushbu tashkilotlar keksalarni 
yoshga ko‘ra kamsitish, ijtimoiy yakkalanish 
va iqtisodiy zai�likdan himoya qilishga qa-
ratilgan tashabbuslarni ilgari suradi (United 
Nations General Assembly, 1991).

Nodavlat notijorat tashkilotlarining ushbu 
yo‘nalishdagi asosiy vazifalari quyidagilardan 
iborat:

- keksalarning ijtimoiy, iqtisodiy va mada-
niy huquqlarini himoya qilish;

- pensiya, tibbiy xizmat va ijtimoiy ta’mi-
not masalalarida huquqiy maslahatlar berish;

- yakka-yolg‘iz keksalarga ijtimoiy va psi-
xologik qo‘llab-quvvatlash ko‘rsatish;

- keksalarning jamiyatda faol hayot kechi-
rishi uchun rag‘batlantirish;

- davlat organlari bilan hamkorlikda ijti-
moiy dasturlarni amalga oshirish.

“Nuroniy” jamg‘armasi O‘zbekiston fax-
riylarining ijtimoiy faoliyatini qo‘llab-quvvat-
lash jamoat birlashmasi shaklidagi tashkilot-
dir. U 1996-yil 4-dekabrdagi PF-1655-sonli 

Prezident farmoni bilan tuzilgan va keyincha-
lik respublikada faxriylarga ijtimoiy qo‘llab-
quvvatlashni kengaytirish maqsadida qayta 
tashkil etilgan.

 O‘zbekiston faxriylarining ijtimoiy faoli-
yatini qo‘llab-quvvatlash “Nuroniy” jamg‘ar-
masi vazifalari:

– faxriylarning O‘zbekistonni yangilash va 
rivojlantirishning ma’naviy-axloqiy negizla-
rini mustahkamlashda mamlakatning ijtimo-
iy-siyosiy hayotida faol ishtirok etishi uchun 
zarur shart-sharoitlar yaratish, oqsoqollar, 
keksa yoshdagilar va nogironlarni yoshlarni 
Vatanga muhabbat, keksa avlod kishilarini 
hurmat qilish, ezgulik va rahmdillik singari 
xalqimizning ko‘p asrlik an’analarini hurmat 
qilish ruhida tarbiyalashga yo‘naltirilgan ijti-
moiy faoliyatga jalb etish;

– keksalarning hayot darajasini oshirish, 
pensiyaga chiqqandan keyin ularning yuqo-
ri ijtimoiy faolligini, shu jumladan, ularning 
mamlakat ijtimoiy-siyosiy hayotidagi ishti-
rokini va davlat organlari faoliyati ustidan 
jamoatchilik nazoratini amalga oshirishdagi 
ishtirokini qo‘llab-quvvatlash;

– keksalar uchun nazarda tutilgan pensi-
yalar va imtiyozlar bo‘yicha qonun hujjatlari 
qoidalari ijrosi ustidan jamoatchilik nazora-
tini ta’minlash, ushbu masalada davlat bosh-
qaruvi organlariga va mahalliy ijro etuvchi 
hokimiyat organlariga ko‘maklashish, ehti-
yojmand keksalarni va aholining boshqa qat-
lamlarini ijtimoiy qo‘llab-quvvatlash va tibbiy 
yordam bilan ta’minlash, ushbu maqsadlarda 
ishlab chiqarish, tijorat, noshirlik, xayriya va 
boshqa tadbirlarni amalga oshirish va shu ka-
bilar (Republic of Uzbekistan, 2018).

“Nuroniy” jamg‘armasi faoliyatidagi mu-
him muammolardan biri yolg‘iz va ehtiyoj-
mand keksalarga ijtimoiy hamda tibbiy yor-
damning manzilliligini ta’minlashdir. Amal-
dagi davlat siyosatida ham keksalarga ko‘r-
satiladigan tibbiy-ijtimoiy yordam darajasi va 
sifatini oshirish zarurati qayd etilgan.

Sog‘liqni saqlash sohasida, OIV/OITS bilan 
kasallangan shaxslarning huquqlarini himoya 

qilish masalasi alohida ahamiyat kasb etadi. 
Chunki ushbu toifadagi shaxslar ko‘p hollarda 
jamiyatda stigmatizatsiya, diskriminatsiya va 
ijtimoiy chetlashuv kabi muammolarga duch 
kelmoqdalar. 

O‘zbekistonda “Ishonch va Hayot” res-
publika nodavlat notijorat tashkiloti mavjud 
bo‘lib, 2003-yilda tashabbus guruhi tomoni-
dan tuzilgan va rasman 2003-yil 5-dekabr-
da O‘zbekiston Respublikasi Adliya vazirligi 
tomonidan ro‘yxatdan o‘tkazilgan. Tashki-
lot aynan bitta hudud, ya’ni faqat bir vilo-
yat yoki tuman doirasida emas, balki O‘zbe-
kiston Respublikasi hududi bo‘ylab faoliyat 
yuritish huquqiga ega. Tashkilotning aso-
siy maqsadi OIV bilan yashovchi shaxslar 
(OBYSH), xav�li guruhlarga mansub shaxslar 
(XGMSH) va ularning yaqinlarini har tomon-
lama qo‘llab-quvvatlash, birlashtirish, hayot 
sifatini va qadr-qimmatini yaxshilash, stigma 
va diskriminatsiyaga qarshi kurash olib bo-
rish, shuningdek, O‘zbekiston Respublikasida 
OIV/OITS epidemiyasi rivojlanishining oldini 
olish. 

Shuningdek,  tashkilot o‘z oldiga bir qan-
cha vazifalarni qo‘yadi:

– OIV/OITS kasalliklari bilan yashovchi 
shaxslarga har tomonlama yordam berish va 
ularni qo‘llab-quvvatlash, bunday kasalliklar 
bilan yashovchi shaxslarda ruhiy-emotsional 
keskinlikni kamaytirish, ushbu kasallik bilan 
yashovchi shaxslarning kamsitilish va stigma-
tizatsiya qilinishiga qarshi kurashish, ularga 
nisbatan bag‘rikenglikni shakllantirish;

– OIV bilan yashovchi, ijtimoiy ahamiyat-
ga ega kasalliklarga daxldor bo‘lgan odamlar 
va aholining himoyalanmagan guruhlarini 
ushbu “Hamjamiyatlar platformasi va milliy 
muloqot!” shiori orqali sog‘liqni saqlash, iqti-
sodiy, ijtimoiy va madaniy huquqlari nuqtayi 
nazaridan hayot sifati va qadr-qimmatini yax-
shilash uchun birlashtirish;

–  OIV, OITSning darajalarida, virusli ge-
patitlar va boshqa ijtimoiy ahamiyatga ega 
kasalliklarda sifatli, ommabop va kafolatli da-
volashni kengaytirishga, notibbiy parvarish-

ga va inson hayotining barcha sohalarida uni 
qo‘llab-quvvatlashga ko‘maklashish;

– O‘zbekiston Respublikasida OIV/OITS 
kasalliklari bilan yashovchi fuqarolarning 
huquqlarini, qonuniy manfaatlarini ro‘yobga 
chiqarish va farovonligini ta’minlash sohasi-
dagi davlat institutlari hamda fuqarolik jami-
yatlarining saʼy-harakatlari samaradorligini 
oshirishga ko‘maklashish;

– O‘zbekiston Respublikasida OIV infeksi-
yasi, virusli gepatitlar va giyohvandlik tarqa-
lishiga qarshi kurashishda ko‘maklashish;

– Jamiyatda stigma va tahqirlarga qarshi 
kurashish.

OIV bilan yashovchi shaxslarning huquq-
larini himoya qilishda asosiy muammolardan 
biri jamiyatdagi stigma va diskriminatsiyani 
bartaraf etishdir. Mazkur muammo ularning 
nafaqat ijtimoiy hayotdagi ishtirokiga, balki 
mehnat, tibbiy xizmat va boshqa huquqlar-
dan teng foydalanishiga ham ta’sir ko‘rsatishi 
mumkin.

Muhokama
Tadqiqot natijalari asosida inson huquqla-

rini himoya qiluvchi nodavlat notijorat tash-
kilotlari faoliyatida aniqlangan muammolarni 
bartaraf etish bo‘yicha quyidagi takli�lar ilga-
ri suriladi:

1. NNTlarning inson huquqlarini himoya 
qilish sohasidagi faoliyatiga oid normalarni 
tizimlashtirish maqsadida Nodavlat notijorat 
tashkilotlar to‘g‘risidagi kodeksni ishlab chi-
qish.

2. Zo‘ravonlikdan jabrlangan ayollarga yor-
dam beruvchi NNTlarni davlat grantlari va ijti-
moiy buyurtmalar orqali qo‘llab-quvvatlash.

3. NNTlar huzurida yoshlar uchun bepul 
huquqiy maslahat va onlayn murojaat xiz-
matlarini tashkil etish.

4. NNTlar ishtirokida inklyuziv infratuzilma 
va davlat xizmatlaridan teng foydalanish usti-
dan jamoatchilik monitoringini kuchaytirish.

5. Keksalar huquqlari: yolg‘iz va ehtiyoj-
mand keksalarni aniqlash uchun NNTlar va 
mahallalar o‘rtasida yagona hamkorlik tizimi-
ni yaratish.

6. Stigma va diskriminatsiyaga qarshi hu-
quqiy targ‘ibot uchun OIV/OITS bilan yashov-
chi shaxslar, keksalar va boshqa zaif ijtimoiy 
guruhlar huquqlarini himoya qilishga qaratil-
gan maxsus “DAVLAT-NNT” loyihasini yo‘lga 
qo‘yish.

Xulosa
Inson huquqlarini himoya qiluvchi 

NNTlarning faoliyat yo‘nalishlari jamiyat eh-
tiyojlari hamda mavjud ijtimoiy muammo-
lardan kelib chiqqan holda shakllanadi va ri-
vojlanadi. Ularning faoliyati sog‘liqni saqlash, 
ta’lim, gender tenglikni ta’minlash, ijtimoiy 
adolatni qaror toptirish, kamsitishning bar-

cha shakllariga qarshi kurashish, shuningdek, 
zaif va alohida himoyaga muhtoj ijtimoiy gu-
ruhlar huquqlarini himoya qilish kabi muhim 
sohalarni qamrab oladi.

Mazkur tashkilotlar aholining turli qat-
lamlari manfaatlarini ifoda etish, ularning 
muammolarini o‘rganish va tegishli dav-
lat organlariga yetkazish orqali jamiyat va 
davlat o‘rtasida o‘ziga xos ko‘prik vazifasini 
bajaradi. Shu sababli aniqlangan muammo-
larni bartaraf etish tashkilotlarning inson 
huquq va erkinliklarini himoya qilishdagi 
faoliyati samaradorligini yanada mustah-
kamlaydi.

